
Umida UMAROVA 
Buxoro davlat universiteti 

matematik analiz kafedrasi katta oʻqituvchisi 

Feruza MARDONOVA 
Buxoro davlat universiteti 

matematik analiz kafedrasi oʻqituvchisi 

 

FIKRLAR LOGIKASI VA UNING BA’ZI TATBIQLARI 
 

Bugungi kunda “Diskret matematika va matematik mantiq” fanining ushbu “Fikrlar logikasi” boʻlimi 

nafaqat oliy ta’lim muassasalarida, balki oʻrta ta’lim maktab dasturiga ham kiritilgan boʻlib, ushbu boʻlimni 

oʻqitish muhim ahamiyatga ega. Ushbu maqolada fikr, murakkab fikr, fikrlar ustida logik amallar (inkor, 

konyunksiya, dizyunksiya, implikatsiya, ekvivalentlik) toʻg‘risidagi nazariy ma’lumotlar sodda misollar 

yordamida tushuntirilgan. Fikrlar logikasini tatbiqlariga doir eng sodda misollardan namuna keltirilgan. 

Kalit soʻzlar: fikr, sodda fikr, murakkab fikr, fikrlar ustida logik amallar, inkor, konyunksiya, 

dizyunksiya, implikatsiya, ekvivalentlik. 

In today’s, this section of the subject “Discrete Mathematics and Mathematical Logic” “Logic of 

Thought” is included not only in higher education, but also in the curriculum of secondary schools, and it is 

important to teach this section. In this article, theoretical information about thought, complex thought, logical 

operations on ideas (negation, conjunction, disjunction, implication, equivalence) is explained using simple 

examples. An example of the simplest application of the logic of thought is given. 

Key words: thought, simple thought, complex thought, logical operations on thoughts, negation, 

conjunction, disjunction, implication, equivalence 

Известно, что в сегодняшней системе образования раздел “Логика мысли” предмета 

“Дискретная математика и математическая логика” включен не только в высшее образование, но и 

в учебную программу средней школы. В данной статье теоретическая информация о мышлении, 

сложном мышлении, логических операциях над идеями (отрицание, связь, дизъюнкция, импликация, 

эквивалентность) объясняется на простых примерах. Приведен пример простейшего применения 

логики мышления. 

Ключевые слова: мысль, простая мысль, сложная мысль, логические операции над мыслями, 

отрицание, связь, дизъюнкция, импликация, эквивалентность. 

 

Oʻqitish jarayonida ta’tim sifatini oshirishda darslarni savol-javob tarzida oʻtkazish, ilg‘or pedagogik 

texnologiyalardan foydalanish, yuqori ilmiy pedagogik saviyada darsni tashkil etish, muammoli ma’ruzalar 

oʻqish, mustaqil ishlashga, ijodiy fikrlashga, ilmiy izlanishga jalb etish kabi tadbirlar alohida oʻrinni egallaydi 

[1, 4].  

Fikr. Ma’lumki, har bir mulohaza tayin gapda soʻzlar bilan ifodalaniladi. Turli xil gaplar yordamida 

turli mulohazalar aytiladi. Masalan, bugun dam olish kuni deb gapirish bilan biz biror mulohazani aytamiz. “5 

tub son” yoki “6- toq son” gaplari ham shundaydir. Bu gaplarning birinchisi toʻg‘ri (chin, rost), ikkinchisi esa 

notoʻg‘ri (yolg‘on). Fikrlar deb chin yoki yolg‘onligi haqida gapirish ma’noga ega boʻlgan da’volarga 

(tasdiqlarga) aytiladi. 

“Hisoblang”, “Xayr” gaplari fikr boʻla olmaydi (ularning chin yoki yolg‘onligi haqida gapirish mumkin 

emas). 25 ∙ 4 + 2 matematik ifoda ham fikr boʻla olmaydi; shu bilan bir vaqtda 53 − 7 = 46 tenglik fikrdir. 

Shuni ta’kidlab oʻtamizki, har qanday fikr yo chin, yo yolg‘on boʻlib chiqadi; u bir vaqtda ham chin, ham 

yolg‘on boʻla olmaydi [1, 4]. 

Shunday gaplar ham borki, ular tayin bir narsani tasdiqlasa yoki inkor qilsa ham, bu gaplarning chin 

yoki yolg‘onligi haqida gapirish mumkin emas. Ushbu koʻrinishdagi gaplar shular jumlasiga kiradi: 

2х + 5 = 70, х < 12, а ≠ 0. 
Ammo bu gaplarning har birida noma’lum hadni (oʻzgaruvchini) biror konkret qiymat bilan 

almashtirgandan soʻng ular fikr boʻladi. Bunday gaplar fikriy formalar yoki predikatlar deb ataladi. 

Masalan, х + 4 = 7 tenglama fikriy formadir, х oʻrniga konkret sonli qiymatlar qoʻyilgandan soʻng esa 

u fikrga (chin yoki yolg‘on) aylanadi. 

Yana bir misol koʻraylik. 

Ushbu teoremaning ta’rifini qaraylik: 

“Agar ∆𝐴𝐵𝐶 da [𝐴𝐵] ≅ [𝐵𝐶] va [𝐵𝐷] ⊥ [𝐴𝐶] boʻlsa, u holda [𝐴𝐷] ⊥ [𝐴𝐶] va ∠𝐴𝐵𝐷 ≅ 𝐷𝐵𝐶 boʻladi”. 

Bu murakkab fikrni ushbu toʻrtta soddaroq fikrga boʻlish mumkin: 

1) [𝐴𝐵] ≅ [𝐵𝐶]; 
2) [𝐵𝐷] ⊥ [𝐴𝐶]; 
3) [𝐴𝐷] ≅ [𝐷𝐶]; 

4) ∠𝐴𝐵𝐷 ≅ ∠𝐷𝐵𝐶 



58 

Bu toʻrtta gapning har biri sodda fikrdir. Agar fikrning hech qanday qismi yana fikr boʻlmasa, u holda 

bunday fikr sodda fikr deb ataladi. Agar bu shart bajarilmasa, murakkab fikr deb ataladi. 

Shu sababli “Berilgan Δ𝐴𝐵𝐶 da [𝐴𝐵] ≅ [𝐵𝐶]” sodda fikr “Agar berilgan Δ𝐴𝐵𝐶 da [𝐴𝐵] ≅ [𝐵𝐶] boʻlsa, 

u holda uning asosidagi burchaklar kongruentdir” degan fikr esa murakkab fikr boʻlib, u ikkita sodda fikrdan 

iborat. 

Biz har qanday sodda fikrni 𝑝, 𝑞, ℎ yoki 𝑡 harflarining biri orqali belgilaymiz. 

Logik amallar. Inkor. Quyidagi teoremalarning ta’riflanishini qaraylik: 

1) agar berilgan toʻrtburchak parallelogramm boʻlsa, u holda uning qarama-qarshi tomonlari juft-jufti 

bilan kongruentdir. 

2) agar berilgan natural son 6 ga boʻlinsa, u holda u 2 ga ham boʻlinadi, 3 ga ham boʻlinadi. 

3) agar berilgan natural son 3 ga boʻlinmasa, u holda uni 3 ga boʻlishdan chiqadigan qoldiq 1 yoki 2 ga 

teng boʻladi. 

Osongina ishonch hosil qilish mumkinki, bu yerda ifodalangan teoremalarning har biri murakkab fikr 

boʻlib, ular sodda fikrlardan maxsus soʻzlar: “va”, “yoki”, “agar.., boʻlsa, u holda ... boʻladi” yordamida hosil 

qilingan. Bu soʻzlar kundalik nutqda logik bog‘lovchilar deb ataladi. Shuningdek, sodda fikrlar ustida 

elementar logik amallar bajarilgan deb aytiladi. Bizga ma’lumki, sodda fikrlardan elementar logik amallar 

yordamida hosil qilingan murakkab fikrlar ham yoki chin, yoki yolg‘on boʻladi. Bu narsa ularni hosil qiladigan 

fikrlarning chin yoki yolg‘onligiga bog‘liq boʻladi. 

Fikrlar ustidagi eng sodda logik amal inkor boʻlib, u odatdagi tilda “emas” yuklamasiga mos keladi. 

Kundalik nutqimizda biror narsani inkor qilmoqchi boʻlganimizda “emas” yuklamasidan koʻpincha 

foydalanamiz. Masalan, ushbu fikrning inkorini ta’riflashimiz lozim boʻlsin: “A nuqta 𝑎 toʻg‘ri chiziqqa 

tegishli”. Bu fikrning inkori quyidagicha boʻladi: “A nuqta 𝑎 toʻg‘ri chiziqqa tegishli emas”. 𝑝 fikr ustida inkor 

amalini bajarilishi p  orqali belgilanad va “p emas”, deb oʻqiladi. Fikr bilan uning inkorining chinlik qiymatlari 

orasidagi bog‘lanishni aniqlaymiz. “8-juft son”, - degan fikr 𝑝 orqali belgilangan boʻlsin. U holda p  bunday 

aytiladi: “8-juft son emas”. Koʻrib turibmizki, 𝑝 chin, p  esa yolg’on. 

Agar 𝑝 sifatida “
2

1
 - butun son” degan fikr olinadigan boʻlsa, u holda ravshanki, 𝑝 yolg’on, p : “

2

1
 - 

butun son emas” fikr esa chin. Demak, bunday xulosa qilish mumkin: agar dastlabki fikr chin boʻlsa, u holda 

uning inkori yolg‘on; agar dastlabki fikr yolg‘on boʻlsa, u holda uning inkori chindir. Bu faktni quyidagi jadval 

koʻrinishida yozish mumkin. 

 

yoki 

 

 

Bu yerda biz 1 va 0 raqamlari bilan fikrning mos ravishla chinlik va yolg‘onligi belgilangan. Bunday 

jadval chinlik jadvali deb ataladi. Bu jadval fikrning inkori ta’rifini yaqqol koʻrsatib beradi. 

Berilgan 𝑝 fikrning inkori deb shunday fikrga aytiladiki, bu fikr berilgan fikr chin boʻlganda yolg‘on, 

dastlabki fikr yolg‘on boʻlganda esa chin boʻladi. 

Fikrlar konyunksiyasi. Murakkab fikr “va” bog‘lovchisi yordamida sodda fikrlardan tuzilishi mumkin.  

Misol. “Istalgan rombning qarama-qarshi tomonlari parallel va diogonallari 90 gradus ostida kesishadi”, 

degan fikr ushbu ikki sodda fikrdan iborat:  

𝑝 (Istalgan rombning qarama-qarshi tomonlari parallel); 

𝑞 (Istalgan rombning diogonallari 90 gradus ostida kesishadi). 

“va” bog‘lovchisi konyunksiya deb ataladigan logik amalni aniqlaydi. 

Ikki 𝑝 va 𝑞  fikr berilgan boʻlsa, u holda 𝑝 va 𝑞 fikrlarning ikkalasi ham chin boʻlganda va faqat 

shundagina chin boʻladigan fikr 𝑝 va 𝑞 fikrlarning konyunksiyasi deb ataladi va 𝑝   𝑞 bilan belgilanadi.  

Ikki fikrning konyunksiyasi uchun ta’rifga muvofiq ravishda ushbu chinlik jadvalini hosil qilamiz: 

x  y  yx  

ch ch ch 

y ch y 

ch y y 

y y y 

Fikrlar diz'yunksiyasi. Ushbu fikrni qaraylik: “Berilgan uchburchak yo toʻg‘ri burchakli, yo teng 

yonli”. Agar uchburchak yo toʻg‘ri burchakli, yo teng yonli, yo toʻg‘ri burchakli va teng yonli boʻlganda bu 

fikr chindir. Bu holda oddiy “yo” (yoki) yoxud dizyunksiya haqida gapiriladi. 

x  y  

ch y 

y ch 

x  y  

1 0 

0 1 



59 

Ikki 𝑝 va 𝑞 fikr berilgan boʻlsin. U holda 𝑝 va 𝑞 fikrlardan hech boʻlmaganda biri chin boʻlganda va 

faqat shu holda chin boʻladigan fikr 𝑝 va 𝑞 fikrlarining dizyunksiyasi deb ataladi va 𝑝 ˅ 𝑞 bilan belgilanadi va 

quyidagicha oʻqiladi: (“𝑝 yoki 𝑞”). 

Bu ta’rifni bir necha fikrlar boʻlgan holda ham aytish oson. 

Aytaylik, 𝑝 va 𝑞 fikrlar quyidagicha boʻlsin: “15 soni 9 dan katta” va “2 soni 9 dan katta”. U holda 𝑝 ˅ 𝑞 

fikr (15 soni 9dan katta yoki 2 soni 9 dan katta) chin boʻladi. 

Keltirilgan ta'rifga asosan, diz'yunksiya uchun ushbu chinlik jadvaliga ega boʻlamiz: 

x  y  yx  

ch ch ch 

y ch ch 

ch ch ch 

y y y 

Ushbu ikki fikr berilgan: 7< 10 va 7 = 10. Algebra kursida bu fikrlarning di'yunksiyasi 

 (7 < 10)˅(7 = 10) noqat'iy tengsizlik 7 ≤ 10 koʻrinishida yoziladi. Bu tengsizlikning toʻg‘riligini biz 

bilamiz, demak, (7 < 10) ˅ (7 = 10) chindir. 

Fikrlar implikatsiyasi va ekvivalentligi. Ikki fikr “agar ... boʻlsa, u holda ... boʻladi” soʻzlari bilan 

bog‘lanishi mumkin. “Agar” soʻzi bilan “u holda” soʻzlari orasida keladigan fikr-shart (gipoteza yoki faraz) 

“u holda” soʻzidan keyin keladigan fikr esa xulosa (natija) deb ataladi. Obrazli qilib aytganda, gipoteza “bu 

poydevor boʻlib, uning ustida poydevor binosi quriladi”. 

Misollar. 1) agar yomg‘ir yog‘ayotgan boʻlsa, u holda bu gulzorni suv bosgan. 

2) agar 𝑥0 soni 2 ga teng boʻlsa, u holda 𝑥0
2 − 3𝑥0 + 2 = 0 boʻladi. 

3) kesmaning oʻrtasidan unga oʻtkazilgan perpendikulyarda yotadigan istalgan nuqta bu kesmaning 

oxirlaridan teng uzoqlashgan. 

“Agar ... boʻlsa, u holda ... boʻladi” soʻzlariga implikatsiya deb ataladigan logik amal mos keladi. 

Ikki 𝑝 va 𝑞 fikrning implikatsiyasi deb shunday 𝑝 =≻ 𝑞 fikrga aytiladiki, u 𝑝 chin, 𝑞 esa yolg‘on 

boʻlganda va faqat shundagina yolg‘on boʻladi va quyidagicha oʻqiladi: “𝑝 dan 𝑞 kelib chiqadi” yoki “ 𝑝 fikr 

𝑞 fikrni implikatsiyalaydi”. 

Implikatsiya ta’rifga asosan, ushbu chinlik jadvalini hosil qilamiz. 

x  y  yx =  

ch ch ch 

ch y y 

y ch ch 

y y ch 

Juda koʻp hollarda turli da’volar “agar ... boʻlsa va faqat, shunday boʻlganda va faqat shundagina”, 

“zarur va yetarli” bog‘lovchilar yordamida tuzilgan boʻladi. 

Ikki (yoki bir nechta) fikrlardan yuqorida koʻrsatilgan bog‘lovchilar yordamida hosil qilingan murakkab 

fikr fikrlarning ekvivalentligi (yoki qoʻsh implikatsiyasi) deb ataladi va 𝑝 ≺=≻ 𝑞 bilan belgilanadi. 

Quyidagi ta’rifni qabul qilish maqsadga muvofiqdir: 

𝑝 va 𝑞 fikrlarning ekvivalentligi deb shunday 𝑝 ≺=≻ 𝑞 fikrga aytiladiki, u ikkala 𝑝 va 𝑞 fikr bir vaqtda 

chin yoki yolg‘on boʻlganda va faqat shundagina chin boʻladi. Logik ekvivalentlikning chinlik jadvali bunday 

koʻrinishda boʻladi: 

x  y  yx =  

ch ch ch 

y y ch 

ch y y 

y ch y 

Fikrlar mantig‘i boʻlimidagi logik amallarni interfaol metodlar yordamida oʻqitish samarali natija beradi 

[5, 10].  

Muhokmalar va natijalar. Fikrlar logikasini tatbiqlariga doir eng sodda misollar. Quyidagi masalani 

qaraylik. 

Uch aka-uka (Ziyodbek, Hikmatillo va Ulug‘bek) Toshkent, Samarqand va Buxorodagi universitetlarda 

dars beradilar (kimyo, biologiya, tarix fanlaridan). 

1) Ziyodbek Toshkentda ishlamaydi, Ulug‘bek Samarqandda ishlamaydi. 

2) Toshkentda ishlaydigan kishi tarix fanidan dars bermaydi. 

3) Samarqandda ishlaydigan kishi kimyo fanidan dars beradi. 

4) Ulug‘bek biologiya fanidan dars bermaydi. 

Hikmatillo qaysi shaharda va qaysi fandan dars beradi? 

Masalani yechishda ushbu jadvalni toʻldirish maqsadga muvofiqdir. 

Toshkent Samarqand Buxoro  Kimyo Biologiya Tarix 

 

0 

 

0 

 Ziyodbek 

Hikmatillo 

Ulug‘bek 

  

0 

 

Endi bunday mulohaza yuritamiz: Ulug‘bek 1-shartga asosan Samarqandda dars bermaydi, demak, 3) 

shartga asosan kimyo fanidan dars bermaydi, 4) shartga asosan esa biologiya fanidan dars bermaydi. Bulardan 

kelib chiqadiki, Ulug‘bek tarix fanidan dars beradi. 

2-shartdan esa Ulug‘bekning toshkentlik emasligi kelib chiqadi. Demak, Ulug‘bek Buxoroda yashaydi. 

Toshkent Samarqand Buxoro  Kimyo Biologiya Tarix 

0 

1 

0 

1 

0 

0 

0 

0 

1 

Ziyodbek 

Hikmatillo 

Ulug‘bek 

1 

0 

0 

0 

1 

0 

0 

0 

1 

Jadvalni toʻldirgandan soʻng, Hikmatillo Toshkent shahrida yashashi va biologiya fanidan dars berishini 

bilamiz. 

Xulosa. Kelgusida matematika fanini yanada samarali oʻqitishda interfaol usullardan foydalanish [11, 

15] ijobiy natijalar beradi. 

